
OʻZBEKISTON OZIQ-OVQAT  MAHSULOTLARI BOZORINI BARQAROR 

RIVOJLANISHINI TAʼMINLASHDA STRATEGIK BOSHQARUV VA 

Annotatsiya 

Maqolada Oʻzbekistonda oziq-ovqat mahsulotlari bozorini barqaror rivojlanishini 

taʼminlashga qaratilgan strategik boshqaruv va institutsional yondashuvlar taklif 

etilgan. Hududiy nomutanosibliklar, resurslardan foydalanish samaradorligi, davlat va 

xususiy sektor hamkorligi, shuningdek, institutsional mexanizmlarning oʻrni ochib 

berilgan. Tadqiqot natijasida oziq-ovqat mahsulotlari bozorining barqaror 

taʼminlashga qaratilgan strategik yondashuvlar keltirilgan. Shuningdek, Oʻzbekiston 

Respublikasi hamda ayrim davlatlarning oziq-ovqat xavfsizligi holatining GHI indeksi 

boʻyicha tahlillar keltirilgan.  

Kalit soʻzlar: oziq-ovqat tizimi, barqaror rivojlanish, hududiy boshqaruv, 

strategik rejalashtirish, institutsional yondashuv, oziq-ovqat xavfsizligi, GHI (Global 

Hunger Index) indeksi. 

Annotatsiya 

В статье предложены стратегическое управление и институциональные 

подходы, направленные на обеспечение устойчивого развития рынка 

продовольственных товаров в Узбекистане. Раскрыта роль региональных 

диспропорций, эффективности использования ресурсов, сотрудничества 

государственного и частного секторов, а также институциональных механизмов. 

В результате исследования представлены стратегические подходы к 

обеспечению стабильности продовольственного рынка. Кроме того, проведён 

сравнительный анализ состояния продовольственной безопасности Республики 

Узбекистан и ряда других стран на основе индекса глобального голода (GHI). 

Ключевые слова: продовольственная система, устойчивое развитие, 

территориальное управление, стратегическое планирование, 

институциональный подход, продовольственная безопасность, Глобальный 

индекс голода (GHI) 

Abstract 

The article proposes strategic management and institutional approaches aimed at 

ensuring the sustainable development of the food products market in Uzbekistan. It 

highlights the role of regional disparities, resource utilization efficiency, public-private 

sector cooperation, and institutional mechanisms. As a result of the study, strategic 

approaches to achieving stability in the food market are presented. Additionally, a 

comparative analysis of the food security situation in the Republic of Uzbekistan and 

several other countries is conducted based on the Global Hunger Index (GHI). 

Keywords: food system, sustainable development, territorial management, 

strategic planning, institutional approach, food security, Global Hunger Index (GHI) 

KIRISH 

Oziq-ovqat xavfsizligi butun dunyo mamlakatlari oldida turgan eng dolzarb 

vazifalardan biridir. BMT ham bugun oziq-ovqat mahsulotlarini yetishtirish va ularni 

taqsimlash boʻyicha yondashuvni mutlaqo oʻzgartirish vaqti kelganini taʼkidlayapti. 

Zero, ideal holatda qishloq, oʻrmon va baliqchilik xoʻjaliklari barchani oziq-ovqat bilan 

toʻliq taʼminlash va odamlar uchun risoladagidek daromad manbaini yaratib berishga 

qodir. Bunday holatda inson manfaatlari yoʻlida ham qishloq xoʻjaligi rivojlanadi, ham 

atrof muhitni muhofaza qilish boʻyicha chora-tadbirlar ijrosi taʼminlanadi. Global 

iqlim oʻzgarishlari, aholi sonining oʻsishi va resurslar cheklanganligi sharoitida oziq-

ovqat tizimining barqaror rivojlanishini taʼminlash har bir davlat uchun ustuvor 

vazifaga aylangan. Oʻzbekiston uchun ushbu masala, ayniqsa, hududlar kesimida 

qishloq xoʻjaligi ishlab chiqarish salohiyati, logistika infratuzilmasi va bozor 

mexanizmlarining turlicha rivojlanganligi bilan dolzarb hisoblanadi. 

ADABIYOTLAR SHARHI 

Mamlakatning milliy oziq-ovqat xavfsizligi tizimini shakllantirish boʻyicha 

vazifalarni hal etish aholining turmush darajasini oshirish va iqtisodiy koʻrsatkichlarni 

barqarorlashtirishga qaratilgan choralarni amalga oshirish yuzasidan Yu.A.Dyuner, 

N.A.Yurklarning “Oziq-ovqat xavfsizligini taʼminlash boʻyicha asosiy choralarni 

amalga oshirish” nomli maqolasida oziq-ovqat mahsulotlarining sifati va xavfsizligi, 

oziq-ovqat inqirozini yengib oʻtish masalalari oziq-ovqat suvereniteti strategiyasining 

asosini tashkil etishda hokimiyat tuzilmalari, biznes hamjamiyat va ilmiy-tadqiqot 

tashkilotlari saʼy-harakatlarining birlashuvi ichki oziq-ovqat bozorini 

barqarorlashtirish va mamlakatning iqtisodiy barqarorligini taʼminlaydigan 

yondashuvlarni ishlab chiqish va amaliyotga joriy etishning yangi mexanizmlari 

yoritib berilgan.  

A.N.Shatalova hamda M.V.Taradinalarning “Oziq-ovqat sanoati korxonalarini 

barqaror rivojlantirish strategiyasini shakllantirish xususiyatlari” nomli ilmiy tadqiqot 

ishlarida oziq-ovqat sanoati tarmoqlarini boshqaruv mexanizmlari boʻyicha 

yondashuvlari keltirilgan. Ushbu oziq-ovqat sanoati tarmoqlari boshqaruvining 

rivojlanishi sohasida Yevropa Ittifoqining koʻpgina mamlakatlarida, shu jumladan, 

uning liderlaridan biri boʻlgan Germaniyada oziq-ovqat xavfsizligini taʼminlashda 

asosan isteʼmolchilar huquqlarini himoya qilish, oziq-ovqat mahsulotlarining ekologik 

xavfsizligini taʼminlash, tashqi tabiiy muhitni asrash muhim vazifalar hisoblanadi.  

METODOLOGIYA 

Tadqiqot jarayonida tizimli tahlil, taqqoslama tahlil, statistik kuzatuvlar hamda 

institutsional yondashuv metodlaridan foydalanish asosida oʻrganilgan. Shuningdek, 

hududiy rivojlanish nazariyalari va oziq-ovqat xavfsizligi boʻyicha xalqaro tajribalar 

tahlil qilingan. Ushbu tajribalar asosida mamlakatda oziq-ovqat xavfsizligini 

taʼminlashga doir strategik yondashuvlar, ayniqsa, hududiy rivojlanish strategiyasi 

asosida amalga oshirilishi zarur. Oziq-ovqat xavfsizligini mustahkamlash uchun 

hududiy strategiyalarni quyidagicha shakllantirishida har bir hududning iqlim, suv, yer 

resurslariga qarab moslashuvchan ishlab chiqarish yoʻnalishlarini tanlash, mahalliy 

ishlab chiqaruvchilar oʻrtasida kooperatsiyani rivojlantirish orqali samaradorlikni 

oshirish, mahalliy darajada oziq-ovqat zaxiralarini yaratish va saqlash infratuzilmasini 

rivojlantirish, hududiy agrotexnologik xaritalar, sunʼiy intellekt asosidagi monitoring 

tizimlarini joriy qilish asosida boshqaruv mexanizmlarini ishlar chiqish tadqiqot 

ishining asosiy metodologiyasi hisoblanadi. 

TAHLIL VA NATIJALAR 

Soʻnggi yillarda respublikada oziq-ovqat sanoatini rivojlantirish, sohaga 

investitsiya mablagʻlarini jalb qilish va eksport faoliyatini qoʻllab-quvvatlash boʻyicha 

amalga oshirilgan chora-tadbirlar natijasida oziq-ovqat mahsulotlarini ishlab chiqarish 

hajmi 6,1 milliard AQSh dollaridan va ularning yillik eksporti hajmi 510 million AQSh 

dollaridan oshdi. Shuningdek, oxirgi uch yilda import oʻrnini bosuvchi 75 turdagi 

289,9 million AQSh dollari miqdoridagi oziq-ovqat sanoati mahsulotlari ishlab 

chiqarilishi taʼminlanib, import hajmi 7,4 foizga kamaydi. Respublika sanoatida oziq-

ovqat sanoati ulushi 14 foizdan 16,6 foizga oshdi. 

Oziq-ovqat xavfsizligi jamiyat hayotida juda katta ijtimoiy-iqtisodiy ahamiyatga 

ega boʻlgan murakkab va koʻp qirrali tushunchadir. Birinchidan, u insonning hayotiy 

ehtiyojlarini qondirish, sogʻliqni saqlash va yashash sifatini oshirish uchun asosiy shart 

hisoblanadi. Yetarli va sifatli oziq-ovqat bilan taʼminlanmagan jamiyatlarda sogʻliq 

bilan bogʻliq muammolar keskin ortib, aholining umumiy salomatligi va mehnat 

salohiyati jiddiy zarar koʻradi. Bu esa, oʻz navbatida, jamiyatning ijtimoiy 

barqarorligini, inson kapitalini va ijtimoiy farovonlikni sezilarli darajada pasaytiradi. 

Jahon mamlakatlarining rivojlanishining aholining oʻsishi, oziq-ovqatga boʻlgan 

ehtiyoj orttirishi bilan bir qatorda oziq-ovqat xavfsizligini taʼminlashga doir 

muammolar ham ortib boradi. Bugungi kunda oziq-ovqat taʼminoti va xavfsizligini 

taʼminlanishida ijtimoiy-iqtisodiy, demografik va ekologik omillarga bogʻliq. Shu 

bois, mamlakatimizda dunyo bozorlarida yuzaga kelgan keskin tebranishlarning ichki 

bozorni oziq-ovqat mahsulotlari bilan taʼminlashga salbiy taʼsirini kamaytirish 

maqsadida oziq-ovqat xavfsizligi va ovqatlanish sifatini sezilarli darajada yaxshilash, 

aholi salomatligi uchun koʻplab xavf omillarini kamaytirish imkonini beradigan bir 

qator muhim chora-tadbirlar qabul qilindi. 

Agar raqamlarga murojaat qiladigan boʻlsak, soʻnggi 2 yilda jami 193 ming gektar 

yer maydoni 643 ming aholiga ajratildi. Natijada 2,5 million aholi bandligi taʼminlanib, 

daromad manbai yaratildi. Bunda ijtimoiy daftarlarga kiritilgan 120 ming hamda 45 

mingdan ortiq mehnat migrantlariga yer ajratilib, ish va daromad manbaiga ega 

boʻlishiga koʻmak berildi. Ajratilgan maydonning 58 ming gektariga sabzavot, 27 

ming gektariga poliz, 22 ming gektariga kartoshka, 26 ming gektariga dukkakli, 6 ming 

gektariga moyli, 20 ming gektariga donli va boshqa ekinlar ekildi. Ushbu maydonlar 

va 108 ming gektarda parvarishlanayotgan takroriy ekinlar hisobiga 2023-yil yakuniga 

qadar 5 million tonna oziq-ovqat mahsulotlari yetishtirish rejalashtirilgan. Takroriy 

ekin sifatida 36 ming gektar sabzavot, 16 ming gektar kartoshka, 11 ming gektar poliz, 

7 ming gektar moyli, 33 ming gektar dukkakli va 5 ming gektar boshqa ekinlar ekildi. 

Aytish oʻrinliki, mavjud global vaziyatdan kelib chiqib, mamlakatimizda qishloq 

xoʻjaligini modernizatsiya qilish, oziq-ovqat xavfsizligini taʼminlash, sohaga bozor 

munosabatlarini joriy etish borasida keng koʻlamli islohotlar dasturi amalga 

oshirilyapti. 

Aholi sonining oʻsishi, yer, suv va energiya resurslariga boʻlgan talabning ortishi, 

shuningdek, iqlimning keskin oʻzgarishi oziq-ovqat xavfsizligini taʼminlashga taʼsir 

etuvchi asosiy omillardir. Soʻnggi yillarda mamlakatimizda oziq-ovqat xavfsizligini 

mustahkamlash boʻyicha bir qator choralar amalga oshirilishi natijasida Oʻzbekiston 

dunyoda egallagan oʻrnini mustahkamlashga erishdi va bosqichma-bosqich global 

reytinglarda oʻz mavqeyini yaxshilab oldi. Oʻzbekiston Respublikasi 2018-yilda 

Global ochlik indeksi boʻyicha 119 mamlakat orasida 52-oʻrinni egallab, 12,1 

koʻrsatkich bilan «moʻtadil» darajaga erishdi. Biroq, aholining ijtimoiy himoyaga 

muhtoj qatlami uchun oziq-ovqat mahsulotlari taʼminoti barqarorligiga erishish, kam 

daromadli oilalarning xarid qobiliyatini oshirish, mahsulotlar narxi va miqdori keskin 

oʻzgarishining oldini olish hal etilishi zarur boʻlgan muammolardan hisoblanadi. 

Alohida qayd etish oʻrinliki, BMT Oziq-ovqat va qishloq xoʻjaligi tashkiloti 

(FAO) bilan bugungi kunda yer va suvdan foydalanish, agrosanoat majmui, oʻrmon 

xoʻjaligi, ekologiya, chorvachilik va boshqa koʻplab yoʻnalishlar boʻyicha manfaatli 

hamkorlik qilinyapti. Oʻzaro hamkorlikda oziq-ovqat xavfsizligi, fundamental ilmiy 

tadqiqotlar, qishloq xoʻjaligini raqamlashtirish, Orolboʻyining ekologik muammolarini 

hal qilish va boshqa sohalarda aniq loyiha va tadbirlarni amalga oshirishni nazarda 

tutadigan 2030-yilga qadar hamkorlik boʻyicha yangi dasturni ishlab chiqish ustuvor 

yoʻnalish hisoblanadi. 

Oʻzbekiston xalqaro hamjamiyatda ham oziq-ovqat xavfsizligi sohasida 

hamkorlikni kengaytirish borasida bir qator takliflarni ilgari surib keladi. Jumladan, 

Yevrosiyo iqtisodiy kengashi yigʻilishida qishloq xoʻjaligi va oziq-ovqat tovarlari 

importi oʻrnini ishlab chiqarilayotgan mahsulotlar bilan faol egallashni 

ragʻbatlantirish, “yashil” yoʻlaklar, shu jumladan, “Yevrosiyo agroekspressi”ning 

toʻlaqonli faoliyatini taʼminlash, ilmiy-amaliy tadqiqotlarni birgalikda olib borish va 

innovatsiyalarni joriy etishni qoʻllab-quvvatlash, mamlakatlarimiz agrobiznes vakillari 

kooperatsiya aloqalarini rivojlantirishni ragʻbatlantirish borasida tashabbuslar ilgari 

surildi.  

Oziq-ovqat mahsulotlarini xarid qilish siyosati har qanday mamlakatda sogʻlom 

va barqaror ovqatlanish standartlarini oʻrnatish uchun zarurdir. Maktablar, 

shifoxonalar kabi muhim muassasalarda ovqatlanishni yaxshilash uchun milliy va 

submilliy darajadagi oziq-ovqat xaridlari boʻyicha salohiyatni oshirishimiz kerak. 

Chunki oziq-ovqat xavfsizligini taʼminlash va sogʻlom ovqatlanish aholi salomatligi 

uchun eng jiddiy tahdidlardan biri hisoblangan koʻplab yuqumli boʻlmagan 

kasalliklarning oldini olishda muhim ahamiyatga ega. Buning uchun oziq-ovqat, 

jumladan, un mahsulotini fortifikatsiyalash, tuzni yodlashtirish tizimli ravishda amalga 

oshirilmoqda. Sogʻlom va toʻgʻri ovqatlanish, ortiqcha vazn va semizlikni bartaraf 

etish, aholining tibbiy madaniyatini oshirish borasida targʻibot-tashviqot ishlari yoʻlga 

qoʻyildi. Shuningdek, sogʻlom ovqatlanish ratsioniga doir tavsiyalarni 

yurtdoshlarimizga yetkazish, turli yoshdagilar uchun jismoniy mashqlarni oʻrgatishni 

yuqori darajaga koʻtarish maqsadida “Toʻgʻri ovqatlanish va sogʻlom turmush tarzi” 

yangi umummilliy harakatini mahallalardan boshlash boʻyicha takliflar ishlab 

chiqilmoqda. 

Oziq-ovqat mahsulotlari, suv va energetika resurslarining tobora taqchil boʻlib 

borayotgani ijtimoiy-iqtisodiy tizimlar uchun jiddiy sinov boʻlmoqda. Bu esa, 

energetika va oziq-ovqat xavfsizligini taʼminlash, global logistika va qoʻshimcha 

qiymat zanjirlarini yaratish, sohaga investitsiya va eng zamonaviy texnologiyalarni 

jalb etish masalalari dolzarbligini oshiradi. Shundan kelib chiqib, oziq-ovqatlar makro 

va mikronutriyentlarga boyligini taʼminlash hamda mahsulotlar eksport geografiyasini 

kengaytirish maqsadida 2030-yilgacha 50,4 ming gektarda organik mahsulotlar 

yetishtirish rejalashtirilgan. 

Umuman olganda, oziq-ovqat xavfsizligi davlat siyosatining ustuvor 

yoʻnalishlaridan biri boʻlib, uning taʼminlanishi aholi farovonligini oshirish, iqtisodiy 

oʻsishni ragʻbatlantirish va jamiyat barqarorligini taʼminlashda muhim ahamiyat kasb 

etadi. 

Xalqaro miqyosda oziq-ovqat xavfsizligini baholash uchun bir qator reytinglar va 

indekslar mavjud. Bulardan eng mashhuri Global Hunger Index (GHI) – Jahon ochlik 

indeksidir. GHI davlatlarning ochlik holati va oziq-ovqat bilan taʼminlanganligini 

aniqlashda keng qoʻllaniladi. Mazkur indeks ochlik darajasini toʻrt asosiy koʻrsatkich 

orqali baholaydi: toʻyib ovqatlanmaslik, bolalarning boʻy oʻsishi, vazn yetishmasligi 

va bolalar oʻlimi darajasi. Ushbu indeks mamlakatlarning oziq-ovqat xavfsizligini 

taʼminlash sohasidagi samaradorligini koʻrsatadi va ularga zarur siyosiy chora-

tadbirlarni belgilashda yordam beradi. 

1-jadval. 

2000-2024-yillarda Oʻzbekiston Respublikasi hamda ayrim davlatlarning 

oziq-ovqat xavfsizligi holati (GHI indeksi boʻyicha)1 

Davlat nomi 
GHI koʻrsatkichi 

2000-yil 2008-yil 2016-yil 2024-yil 

Gruziya 12.0 6.6 5.4 <5 

Ruminiya 7.9 5.7 5.0 <5 

Rossiya federatsiyasi 10.4 5.9 5.4 <5 

Turkiya 11.4 6.5 5.4 <5 

Oʻzbekiston 24.3 13.2 5.9 <5 

Qozogʻiston 11.2 11.1 5.6 5.3 

Armaniston 19.2 11.7 5.6 5.1 

 

Global ochlik indeksi (GHI) butun dunyo boʻylab, mintaqalar va mamlakatlar 

boʻyicha ocharchilik holatini kuzatib boradi va ocharchilikni bartaraf etish uchun 

harakatlar eng zarur boʻlgan joylarni ajratib koʻrsatadi. Ochlikning uzoq muddatli 

tendensiyalarini oʻlchash vositasi sifatida 2024-yilgi GHI shuni koʻrsatadiki, baʼzi 

mintaqalar va mamlakatlarda sezilarli yaxshilanishlar borligiga qaramay, global ochlik 

oʻrtacha darajada qolmoqda – 2016-yildagi darajadan deyarli oʻzgarmagan. Bundan 

kelib chiqib xulosa qilish mumkinki, 2030-yilga qadar ochlikni yoʻq qilish maqsadiga 

erishish tobora imkonsiz boʻlib bormoqda.. Ahamiyatlisi shundaki, mamlakatimizda 

bu sohada xatti-harakatlar mustaqilligimizning dastlabki yillaridan boshlanganligi 

 
1 Jahon sogʻliqni saqlash tashkilotining maʼlumotlari asosida muallif tomonidan ishlab chiqilgan.  

natijasida ushbu koʻrsatkich oxirgi yillarda sezilarli darajada yaxshilanganligini va bir 

qator rivojlangan davlatlar qatoridan joy olganligimizni keltirib oʻtish lozim.  

Ushbu jadvalda Oʻzbekiston va boshqa ayrim davlatlarning 2000-yildan 2024-

yilgacha boʻlgan davr mobaynida Global Hunger Index (GHI) boʻyicha oziq-ovqat 

xavfsizligi koʻrsatkichlari aks ettirilgan. GHI indeksi ochlik darajasini baholovchi 

xalqaro vosita hisoblanadi va past koʻrsatkichlar oziq-ovqat xavfsizligining yuqori 

darajasini bildiradi. 

2000-yilda Gruziya (12.0), Ruminiya (7.9), Rossiya Federatsiyasi (10.4), Turkiya 

(11.4), Oʻzbekiston (23.3), Ozarbayjon (11.2) va Armaniston (19.2) mamlakatlari 

turlicha natijalarga ega boʻlgan. Vaqt oʻtishi bilan barcha davlatlarda bu koʻrsatkichlar 

sezilarli darajada yaxshilanganligini koʻrish mumkin. Xususan, Oʻzbekistonning 

koʻrsatkichlari sezilarli darajada yaxshilanib, 2024-yilga kelib ochlik koʻrsatkichi 

minimal darajaga yetgan (5 dan kam). 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

1-rasm. Oziq-ovqat xavfsizligini taʼminlashning strategik vazifalari1 

 

Bu holat davlatlar tomonidan oziq-ovqat xavfsizligini taʼminlash borasida olib 

borilgan samarali siyosat, iqtisodiy islohotlar, qishloq xoʻjaligi va oziq-ovqat ishlab 
 

1 Muallif ishlanmasi 

Aholining ijtimoiy himoyaga muhtoj qatlamini oziq-ovqat bilan taʼminlash mexanizmlarini 

takomillashtirish, shuningdek, qishloq xoʻjaligi mahsulotlari ishlab chikaruvchilarini ijtimoiy 

ahamiyatga ega boʻlgan obyektlar bilan integratsiyalash 

Boshoqli don yetishtirishda davlat intervension xaridlar tizimini joriy qilish, qishloq xoʻjaligi va 

oziq-ovqat mahsulotlari narxlarini davlat tomonidan tartibga solish mexanizmidan bosqichma-

bosqich voz kechish hamda boshoqli donni kvota asosida bozor narxlarida sotib olish mexanizmini 

joriy etish 

Sogʻlom isteʼmol madaniyatini targʻib qilish boʻyicha uzoq muddatli dastur ishlab chiqish 

xalqaro darajada tan olingan uslubiyotlar va ilgʻor tajribalar asosida oziq-ovqat xavfsizligini 

baholash tizimini joriy qilish hamda doimiy monitoring qilish 

Ijtimoiy ahamiyatga ega mahsulot turlarini ishlab chiqishni intensivlashtirish boʻyicha tarmoq 

dasturlarini ishlab chiqish 

chorvachilikda mahsuldorlikni oshirish, baliq va parranda goʻshti, shuningdek, sut ishlab 

chiqarishni barqaror intensivlashtirishga qaratilgan tadqiqot ishlarini olib borish 

chiqarish infratuzilmasining rivojlanishi natijasidir. Shuningdek, taqdim etilgan 

raqamlar oziq-ovqat xavfsizligi masalasining davlatlar rivojlanishidagi oʻrni naqadar 

muhimligini yana bir bor koʻrsatadi va bu yoʻnalishda xalqaro tajriba almashinuvi 

hamda samarali strategiyalarni amalga oshirish zarurligini taʼkidlaydi. 

Iqtisodiy islohotlarni amalga oshirish jarayonida aniq ishlab chiqilgan 

strategiyaning ahamiyati juda katta. Strategiya iqtisodiy rivojlanishning aniq 

maqsadlarini belgilash, kerakli resurslarni samarali taqsimlash va amalga 

oshirilayotgan islohotlar samaradorligini taʼminlash imkonini beradi. Aynan strategik 

yondashuv orqali iqtisodiy islohotlarning uzoq muddatli istiqbollari va natijalari 

oldindan prognoz qilinadi va rejalanadi. 

Mazkur ustuvor yoʻnalishning asosiy maqsadi – respublikaning barcha aholisi 

oziq-ovqat xavfsizligini taʼminlashga qaratilgan davlat siyosatini ishlab chiqish va uni 

samarali amalga oshirishdan iborat. Ustuvor yoʻnalish aholini barqaror narxlardagi 

xavfsiz va sifatli oziq-ovqat mahsulotlari bilan taʼminlashga qaratilgan. 

Strategiya doirasida amalga oshirilgan ishlar natijasida bir qator ijobiy natijalarga 

erishildi. Jumladan, Oʻzbekiston Global oziq-ovqat xavfsizligi indeksi (The Global 

Food Security Index – GFSI)da 12 pogʻona yuqoriladi. 2019-2022-yillarda oziq-ovqat 

xavfsizligi boʻyicha eng yuqori oʻsishga erishgan 10 ta mamlakat ichida birinchi 

oʻrinni egalladi. 2022-yilda Global oziq-ovqat xavfsizligi indeksi reytingida 

Oʻzbekiston indeks koʻrsatkichi 57,5 ni tashkil qilib, 73-oʻrinni qayd etdi. Vaholanki, 

2017-yilda Oʻzbekiston 54,7 ball bilan 88-oʻrinda boʻlgan. Shu oʻrinda “The Global 

Food Security Index” haqida qisqacha toʻxtalib oʻtsak. Global oziq-ovqat xavfsizligi 

indeksi 113 mamlakatda oziq-ovqatning arzonligi, mavjudligi, sifati va xavfsizligi, 

barqarorligi va moslashuvi kabi masalalarni koʻrib chiqadi. Indeks rivojlanayotgan va 

rivojlangan davlatlarda oziq-ovqat xavfsizligini taʼminlovchi omillarni oʻlchaydigan 

68 ta noyob koʻrsatkichdan tuzilgan dinamik miqdoriy va sifat jihatidan taqqoslash 

modelidir. 

GFSIning baholash metodologiyasi shuni koʻrsatadiki, Oʻzbekistonda eng katta 

ijobiy oʻzgarishlar shaharlarning oziq-ovqat oqimini oʻzlashtirish qobiliyati, oziq-

ovqat xavfsizligi va qishloq xoʻjaligi mahsulotlariga import tariflar kabi 

koʻrsatkichlarda kuzatilgan. 

Sohadagi bugungi ustuvor yoʻnalishning asosiy maqsadi – oziq-ovqat 

xavfsizligini taʼminlashga qaratilgan davlat siyosatini ishlab chiqish va uni samarali 

amalga oshirishdan iborat. Ustuvor yoʻnalish aholini barqaror narxlardagi xavfsiz va 

sifatli oziq-ovqat mahsulotlari bilan taʼminlashga qaratilgan. Bu esa, Oʻzbekiston 

Respublikasining barqaror rivojlanish maqsadlarining ikkinchisi, yaʼni “Ochlikka 

barham berish, oziq-ovqat xavfsizligini taʼminlash, isteʼmolni yaxshilash va barqaror 

qishloq xoʻjaligini targʻib qilish”da belgilangan vazifalarga erishishga xizmat qiladi. 

Chunki sogʻlom va xavfsiz oziq-ovqat mahsulotlarining mavjudligini taʼminlash 

isteʼmolchilar uchun ham, agrobiznesning eksport salohiyatini oshirish uchun ham 

birdek muhim ahamiyatga ega. 

Strategiya iqtisodiy islohotlar davomida yuzaga kelishi mumkin boʻlgan turli 

xavflarni oldindan aniqlash, baholash va ularga qarshi samarali choralarni koʻrish 

imkoniyatini beradi. Bundan tashqari, aniq strategik rejalashtirish iqtisodiy oʻsishni 

taʼminlovchi barqaror siyosiy, ijtimoiy va iqtisodiy muhitni yaratishga xizmat qiladi. 

Iqtisodiy islohotlarni amalga oshirishda strategiya mamlakat iqtisodiyotining 

raqobatbardoshligini oshirish, yangi texnologiyalar va innovatsiyalarni joriy etish, 

ishlab chiqarish samaradorligini oshirish hamda aholi farovonligini yaxshilashda 

muhim rol oʻynaydi. Shuningdek, strategiya orqali islohotlar natijasida yuzaga 

keladigan oʻzgarishlarni boshqarish, jamiyatning bu jarayonlarga moslashishini 

osonlashtirish ham mumkin boʻladi. 

XULOSA VA TAKLIFLAR 

Oziq-ovqat xavfsizligini boshqarishning hududiy strategiyasi hududlarning 

tabiiy, iqtisodiy, va ijtimoiy xususiyatlarini hisobga olgan holda, ularning oziq-ovqat 

bilan taʼminlanish barqarorligini taʼminlashga qaratilgan kompleks chora-tadbirlar 

tizimidir. Bu strategiya hududiy resurslardan samarali foydalanish, oziq-ovqat ishlab 

chiqarish hajmini oshirish, va taqsimot tizimini takomillashtirish orqali oziq-ovqat 

xavfsizligini mustahkamlashni maqsad qiladi. 

Birinchidan, tabiiy resurslardan samarali foydalanishda hududning biologik 

xilma-xilligini saqlab qolish uzoq muddatli oziq-ovqat xavfsizligini taʼminlashda hal 

qiluvchi ahamiyatga ega. 

Ikkinchidan, Oziq-ovqat ishlab chiqarishni rivojlantirishda hududlar boʻyicha 

oziq-ovqat mahsulotlari ishlab chiqarishga ixtisoslashgan klasterlar yaratish orqali 

ishlab chiqarish samaradorligini oshirish mumkin.  

Uchinchidan Taqsimot va infratuzilmani takomillashtirishda mahsulotlarni 

saqlash uchun omborxona tizimlari, transport imkoniyatlari va sovitish tizimlarini 

modernizatsiya qilishni talab qiladi. 

Shuningdek, Ijtimoiy-iqtisodiy qoʻllab-quvvatlash, Ekologik barqarorlikni 

taʼminlash, Texnologiyalar va innovatsiyalarni joriy etish, qishloq xoʻjaligida 

monitoring tizimlarini yoʻlga qoʻyish, hosildorlikni oshirish uchun biotexnologiyalarni 

joriy qilish hamda Hududlararo va xalqaro hamkorlikda resurslarni oʻzaro taqsimlash 

va kooperatsiyani kuchaytirish oziq-ovqat xavfsizligini taʼminlash zarur. 

Hududlarning oʻzaro tajriba almashinuvi va hamkorlik dasturlarini rivojlantirish 

barqaror rivojlanishga xizmat qiladi. 

Mazkur strategiya hududlarning oʻziga xos imkoniyatlari va muammolarini 

chuqur tahlil qilish orqali, mahalliy ehtiyoj va resurslarga asoslangan tarzda amalga 

oshirilishiga erishish mumkin. 

